
রিভিউ

সায়েম মোহাইমেন। ১৯৫২ নিছক কোন সংখ্যা নয় … এর অন্যতম প্রধান চরিত্র। পেশায় তিনি সাংবাদিক। তবে তার প্রচণ্ড শখের জায়গা হলো ‘গাড়ি’ । বন্ধুদের গাড়ি সবসময় চালাতেন। অনেকদিনের স্বপ্ন, নিজের একটা গাড়ি হবে। অবশেষে অনেক কষ্টে তিনি তা কিনলেন। বন্ধুদের পাল্লায় পরে এই গাড়ি কেনা উপলক্ষে হালকা মদ্যপান করেন। বাড়ি ফেরার পথে, অনেকটা টাইটানিক জাহাজের মতোন, প্রথম যাত্রাতেই হলো বিপত্তি। তিনি এক ব্যক্তির উপর দিয়ে গাড়ি উঠিয়ে দেন। ধরে নিয়ে যাওয়া হয় তাকে থানাতে।

তার বাল্যবন্ধু ছটকু বা গোলাম মওলাকে ফোন করে উনি থানাতে আনেন। সদ্য গুলশান থানার এসি মওলা সাহেব জানতে পারেন, তার বন্ধু এক ব্যক্তির উপর দিয়ে গাড়ি উঠিয়ে দিয়েছে, যিনি কিনা এই দেশের অন্যতম প্রভাবশালী পরিবার সূফী পরিবারের বংশধর তড়িৎ সিদ্ধান্তে, নিজের প্রেমিকার ভাইকে আইনী সহযোগিতার জন্যে ডাকেন তিনি। ৬ মাস আগে ভেঙ্গে যাওয়া সম্পর্কে হয়তো জোড়া লাগার হাওয়া বইতে শুরু করে নতুন করে…

আইনজীবী নিশু প্রমাণ করতে শুরু করে, তার মক্কেল কিভাবে এই মামলায় নির্দোষ এবং তার গাড়ি ঐ ব্যক্তির উপর দিয়ে যাওয়ার আগেই ঐ ব্যক্তিকে হত্যা করা হয়… কিন্তু কিভাবে ? কেইবা এইটা করলো ? জোরালো কোন প্রমাণের অভাবে সত্যটা জোরালো হচ্ছিলো না।

রাজনীতিবিদ আহকাম উদ্দিন রাজনীতিতে নিজের অবস্থান পাকাপোক্ত করতে এবং ভবিষ্যতে মন্ত্রী হবার দৌড়ে হেন কোন কাজ নেই, যা করা বাকি রাখেন নাই। ফলে নিজের পরিবারকে দিতে পারতেন না সময়। এবং এই উপন্যাসের শেষে গিয়ে তাইই দেখা যায়, যে, পারিবারিক বন্ধন যেখানে কম, তার পরিণতি যে কত ভয়াবহ হতে পারে …

